
Kingusinnerpaamik UKA 2019-mi Majoriaq pillugu naliliinermik saggummiusseqqullugit
Naalakkersuisut peqquneqarnissaanik Inatsisartut aalajangiiffigisassaattut siunnersuut.
Naliliinermi  nassuiarneqassaaq innuttaasut ilinniniarnissaannut  sulilernissaannullu
piareersaasarnissaminut Majoriap siunertani ganoq naammassitigisimaneraa. Naliliinermut
ilanngullugu aamma maannamut misilittakkat tunngavigalugit pitsanngorsaanissanut
sipaarutissanullu siunnersuutit ilannguteqqunegarput.

Demokraatit sinnerlugit Inatsisartuni ilaasortaq Nivi Olsen aaliangiiffigisassatut siunnersuutaa
Siumumiik imaattumik oqaaseqarfigissavarput.

Siumumi anguniarparput inuusuttut ukiukinnerullutik iinniakkaminnik naammassisalernissaat,
misissuinerup takutinnikuummagu nunatsinni inuusuttut ilinniakkaminnik naammassinnittartut
agguaggatigiissillugu ukioggortusivallaareerlutik naammassinnittartut.

Siumumi isumagataavugut Majoriaq naliliiffiginissaanut piffissanngortoq, soorluttaaqg atuarfik
llinniarfissuarlu naliliiffiginegarnikuusut. Naliliinerit taamaattut pittanngorsaaqqginnissamut
periarfissiisarput akisussaaffimmillu annertunerusumik tunisisarlutik.

Meeqqat atuarfianni naammassisartut ilarpassui ilinniarfinnut toggaannag ingerlagqgissinnaagalu-
arlutik Majoriaq agqutigeqqaartarpaat naak amerlasuutigut ilinniarfinnut allanut toggaannaq
isersinnaagaluarlutik tamannalu kinguarsaataasarpoq inuiagatigiinnullu aningaasatigut
annertuumik nalegartartoq qularutissaanngilaq.

llisimasagut naapertorlugit inuusuttuaqggat ilarpassuisa meeqqgat atuarfianni atuarnertik suli
naammassinngitsoq unitsittarpaat ilaatigut angajoqqaatik aningaasatigut ikioggaarnissaat
siunertaralugu. Inuusuttuaqqgalli ilaat atuagarsornikkut ima kinguarsimatigisarput allaat annertuumik
tapersersorneqartariagarlutik Majoriarlu tassaavoq taamatut inissisimasunut aamma
gaffassaagataasussaq. Aammattaaq inuusuttuaragarpoq inaarutaasumik meeggat atuarfianni
karakteerigissaarnissag pingaarnerpaatinnagu atuarnertik naammassiniartarpaat Majoriaq
isumalluutigalugu, soorunami tamanna ajuusaarnartuuvoq akuersaarnegarsinnaananilu.
Taamaammat Siumumi isumagarpugut inuusuttut ilinniarfinnik allanik tiguneganngitsut kisimik
Majoriamut ingerlaggaartarnissaat periarfissaasariaqartoq, imaanngitsog ginnuteqartut tamarmik
Majoriami tingoorarnegartassasut.

Siumumiittaaq neriuutigaarput atuartitaanerup ilinniartitaanerullu atagatigiissumik aaqqissuuteq-
ginneranni Majoriap pisariaqartinnegarnera annikillisinneqassasog. Taamaattorli aamma
isumagarpugut inersimasut inuunerminni ingerlaggikkusuttut karakterimikkullu gaffassaqqikkusuttut
imal. meeqqat atuarfianni inaarutaasumik uppernarsaammik pigisagalerusuttut Majoriami
periarfissaqartariagartut naammassinninnissamut. Nunatsinni taamatut inersimasunut Majoriaq
agqutigalugu periarfissaqartitsineq pitsaasuuvoq nunanilu avannarlermiogatitsinnit
nuannaartorineqarluni. Tassuuna Majoriamik pisariaqartitsineq tapersersussallugu Siumumiit
peqataaffigerusupparput.



Ukiualuit matuma siornatigut Inatsisartuni siunnersuutimma ilaginikuuaat inuusuttuaqqgat meeqqat
atuarfianni anisut naammassisullu tamarmik malinnaaffiginegartalernissaat nalunaarsorneqar-
tarnissaallu. Siunnersuut akuerinegarnikuuvoq, nuannerporlu Majoriaq aqqutigalugu kommuninit
malinnaasogartarmat inuusuttuaggat ganoq inissisimanerannik pilersaarutegarnerannillu.

Qinigaaffik kingulleq siusinaartumik pensionisiagartarneq inatsisitigut aaqgissuuteqqginnegarpoq,
kingunerivaa siusinaartumik pensionisiagartartut amerlasuut inuiagatigiinni sulilegginnissaat
anguniarnegalermat, siunertaq tamanna anguniarlugu Majoriap annertuumik kivitsegataanera
gularutissaanngilag aammattaaq inersimasut ilinniareersimagaluarlutik qaffassaqgikkusuttut
Majoriamik ikorfartornegartarnerat qujassutissaavoq.

Siumup Inatsisartuutitaani ilisimavarput Majoriaq llinniartitaanermut Naalakkersuisogarfimmit
avissaartinnegarnikuunera ajornartorsiutaasartoq, taamaammat nalilersuinissamut ilanngullugu
inissisimanerata naliliiffigineqarnissaa innersuussutigerusupparput.

Siumumiit Naalakkersuisut allannguutisatut siunnersuutaat akuersaarlugu Ataatsimiititaliami
Siumumiit taamatut ogaaseqarluta Naalakkersuisut allannguutissatut siunnersuutaata

ataatsimiititaliamut susassagartumut ingerlateqginnegarnissaa innersuussutigaarput,
ataatsimiititaliarlu sulilluarnissaanik kissaallugu.

